
I. DISPOSICIONS XERAIS
CONSELLERIA DE SANIDADE

ORDE do 7 de agosto de 2020 pola que se establecen determinadas medidas
de prevencion como consecuencia da evolucion da situacion epidemioldxica
derivada do COVID-19 nos concellos da Corufa, Arteixo, Cambre, Culleredo,
Oleiros, Abegondo, Bergondo, Carral e Sada.

Mediante a Resolucion do 12 de xufio de 2020, da Secretaria Xeral Técnica da Conse-
lleria de Sanidade, deuse publicidade do Acordo do Consello da Xunta de Galicia, do 12 de
xuno de 2020, sobre medidas de prevencion necesarias para facer fronte a crise sanitaria
ocasionada polo COVID-19, unha vez superada a fase Il do Plan para a transicion cara a
unha nova normalidade. O obxecto do dito acordo foi establecer as medidas de prevencion
necesarias para facer fronte a crise sanitaria ocasionada polo COVID-19, tras a superacion
da fase Ill do Plan para a transicién cara a unha nova normalidade e ata o levantamento da
declaracién da situacion de emerxencia sanitaria de interese galego efectuada polo Acordo
do Consello da Xunta de Galicia do 13 de marzo de 2020. Mediante sucesivos acordos do
Consello da Xunta, do 25 de xufio, do 17, do 24 e do 30 de xullo de 2020, introducironse
determinadas modificacions nas medidas de prevencion previstas no Acordo do 12 de xufo
de 2020.

Conforme o punto sexto do Acordo do Consello da Xunta, do 12 de xufio de 2020, as
medidas preventivas previstas nel seran obxecto de seguimento e avaliacién continua co
fin de garantir a sta adecuacion a evolucién da situaciéon epidemioldxica e sanitaria. Para
estes efectos, poderan ser obxecto de modificacion ou supresion mediante acordo do Con-
sello da Xunta, por proposta da conselleria competente en materia de sanidade.

Asi mesmo, indicase no dito punto sexto, na redaccion vixente, que a persoa titular da
conselleria competente en materia de sanidade, como autoridade sanitaria, podera adoptar
as medidas necesarias para a aplicacion do acordo e podera establecer, de acordo coa
normativa aplicable e a vista da evolucidon da situacion sanitaria, todas aquelas medidas
adicionais ou complementarias as previstas no acordo que sexan necesarias. Dentro desta
habilitacion quedan incluidas aquelas medidas que resulten necesarias para facer fronte a
evolucion da situacion sanitaria en todo ou parte do territorio da Comunidade Auténoma de
Galicia e modifiquen ou, de modo puntual e cun alcance temporalmente limitado, impliquen
o desprazamento da aplicacién de medidas concretas contidas no anexo.

De acordo co informe sobre a situacién epidemioloxica na comarca da Corufia (conce-
llos da Corufia, Arteixo, Cambre, Culleredo, Oleiros, Abegondo, Bergondo, Carral e Sada),
elaborado pola Direccion Xeral de Saude Publica, do 7 de agosto de 2020, despréndese
que as cadeas de transmision na dita comarca seguen en evolucién, co cal é de esperar
gque sigan a aparecer mais casos, ademais de que os datos amosan un certo grao de trans-
mision comunitaria.

Preocupa, en particular, o incremento de casos positivos nas ultimas horas, que pode
anticipar una tendencia para os préximos dias, o que aconsella adoptar canto antes medi-
das de prevencién especificas.

Asi, tras escoitar as recomendacions do subcomité clinico reunido para estes efectos,
compre, en consecuencia, adoptar con urxencia medidas de prevencion especificas nos
concellos da Coruia, Arteixo, Cambre, Culleredo, Oleiros, Abegondo, Bergondo, Carral e
Sada, para facer fronte aos abrochos e as cadeas de transmisions existentes e garantir a
sua contencion, prevendo unhas medidas para todo o ambito territorial indicado (conecta-
das cos factores de maior risco de transmisién, que son o lecer nocturno e o conectado
coas festas, verbenas e outros eventos populares, por un lado, e as agrupaciéns de per-
soas, por outro) e, a maiores, outras medidas especificas, fundamentalmente relacionadas
con limitacions de capacidade, aplicables naqueles concellos cunha incidencia mais alta.

En particular, considérase que as medidas tendentes a limitar os grupos de persoas
para o desenvolvemento de calquera actividade ou evento de caracter familiar ou social na
via publica, espazos de uso publico ou espazos privados, e as limitacidns para o lecer noc-
turno e festas, verbenas e outros eventos populares, deben adoptarse para todo o ambito
da comarca, tendo en conta a natureza destas actividades, os riscos asociados a elas e
a idade da poboacion que esta afectando de forma predominante o virus neste momento.
Asi mesmo, debe terse en conta que existe moita conexion e relacion entre os concellos
afectados, e a adopcion das medidas para todo o ambito tende a evitar desprazamentos
indesexables entre eles, que poden contribuir a espallar mais o virus.

Pola sua parte, o resto das medidas especificas, fundamentalmente relacionadas con
limitacions de capacidade, afectan o concello da Coruna, nucleo principal en que se con-
centran actualmente os contaxios, e os concellos que forman xeograficamente o seu cinto
inmediato, onde tamén se observa unha maior incidencia en relaciéon co resto da comarca.

Adicionalmente, de acordo co principio de precaucion, deben adoptarse medidas en
relacion con determinados establecementos de servizos sociais nos concellos de toda a

area sanitaria da Coruna e Cee, tendo en conta as especificas exixencias de proteccion da
poboacion afectada dada a sua especial vulnerabilidade.

Estas medidas tefien o seu fundamento normativo na Lei organica 3/1986, do 14 de
abril, de medidas especiais en materia de saude publica, no artigo 26 da Lei 14/1986, do
25 de abril, xeral de sanidade, nos artigos 27.2 e 54 da Lei 33/2011, do 4 de outubro, xeral
de saude publica, e nos artigos 34 e 38 da Lei 8/2008, do 10 de xullo, de saude de Galicia.

En particular, compre salientar que a Lei organica 3/1986, do 14 de abril, prevé, no seu
artigo primeiro que, co obxecto de protexer a saude publica e previr a sia perda ou deterio-
racion, as autoridades sanitarias das distintas administracions publicas poderan, dentro do
ambito das suas competencias, adoptar as medidas previstas na dita lei cando asi o exixan
razons sanitarias de urxencia ou necesidade.

O artigo segundo habilita as autoridades sanitarias competentes para adoptaren medi-
das de recofiecemento, tratamento, hospitalizacién ou control cando se aprecien indicios
racionais que permitan supofier a existencia de perigo para a saude da poboacién debido
a situacion sanitaria concreta dunha persoa ou grupo de persoas ou polas condicions sa-
nitarias en que se desenvolve unha actividade. E, para o caso concreto de enfermidades
transmisibles, o artigo terceiro dispdn que, co fin de controlalas, a autoridade sanitaria,
ademais de realizar as accidns preventivas xerais, podera adoptar as medidas oportunas
para o control dos enfermos, das persoas que estean ou tefian estado en contacto con
estes e do contorno inmediato, asi como as que se consideren necesarias en caso de
risco de caracter transmisible. E o artigo 38 da Lei 8/2008, do 10 de xullo, prevé que as
autoridades sanitarias poderan levar a cabo intervencions publicas nos supostos de riscos
para a saude de terceiras persoas, nos mesmos termos previstos nos artigos 2 e 3 da Lei
organica 3/1986, do 14 de abril, antes citados.

Non se recolle, pois, unha lista pechada de medidas de prevencién, senon que se po-
deran adoptar, de acordo cos principios de precaucién e de proporcionalidade que deben
rexer as actuacions en materia de saude, as necesarias para facer fronte ao concreto risco
sanitario de que se trate.

En todo caso, e en atencién a tales principios, estas medidas seran reavaliadas nun
periodo non superior a cinco dias naturais desde a publicacién desta orde, en funcién da

evolucion da situacion epidemioléxica na zona.

Por outra banda, as medidas de prevencion que se recollen nesta orde tefien un evi-
dente fundamento sanitario, dados os riscos de transmision dunha enfermidade contaxiosa
COMo a que nos ocupa, € a vixilancia, inspeccién e control do seu cumprimento corres-
ponden aos concellos, sen prexuizo das competencias da Conselleria de Sanidade, tendo
en conta a condicion de autoridade sanitaria dos alcaldes e alcaldesas (artigo 33.1 da
Lei 8/2008, do 10 de xullo, de saude de Galicia), as competencias dos concellos no control
sanitario de actividades e servizos que impacten na saude da sua cidadania, dos lugares
de convivencia humana (artigo 80.3 da lei citada), asi como a sua competencia para a or-
denacién e control do dominio publico.

Polo tanto, os alcaldes e alcaldesas, como autoridade sanitaria, deben garantir, nas
referidas actividades, servizos e lugares de convivencia humana, os dereitos e deberes
sanitarios da cidadania (artigo 33.2 da Lei 8/2008, do 10 de xullo, de saude de Galicia) e,
polo tanto, garantir a vixilancia, inspeccién e control do cumprimento das medidas preven-
tivas aprobadas pola Administracion autondmica e daquelas que, no seu desenvolvemento
e atendendo a situacion concreta, poida establecer o Concello.

Asi mesmo, as forzas e corpos de seguridade tefien un papel fundamental no necesario
control do cumprimento das medidas de prevencioén, papel que vefien desempefando du-
rante toda esta crise sanitaria, a través da formulacion das correspondentes denuncias e
remision as autoridades competentes, nos casos en que se detecte o seu incumprimento.
Débese lembrar a este respecto que o Acordo do Consello da Xunta de Galicia, do 13 de
marzo de 2020, declarou a situacion de emerxencia sanitaria no territorio da Comunidade
Auténoma de Galicia e activou o Plan territorial de emerxencias de Galicia (Platerga) no
seu nivel IG (emerxencia de interese galego), como consecuencia da evolucion da epide-
mia do coronavirus COVID-19. Tendo en conta a existencia dunha declaracion de emer-
xencia sanitaria, resulta esencial a colaboracién das forzas e corpos de seguridade coa
finalidade de preservar a seguridade e a convivencia cidada.

Conforme o artigo 33 da Lei 8/2008, do 10 de xullo, a persoa titular da Conselleria de
Sanidade ten a condicion de autoridade sanitaria, polo que € competente para adoptar as
medidas de prevencion especificas para facer fronte ao risco sanitario derivado da situa-
cion epidemioldxica existente nos concellos da Coruna, Arteixo, Cambre, Culleredo, Olei-
ros, Abegondo, Bergondo, Carral e Sada, coa urxencia que a proteccion da saude publica
demanda.

Na sua virtude, en aplicacion do punto sexto do Acordo do Consello da Xunta de Ga-
licia, do 12 de xufio de 2020, sobre medidas de prevencién necesarias para facer fronte

a crise sanitaria ocasionada polo COVID-19, unha vez superada a fase lll do Plan para a
transicion cara a unha nova normalidade, e na condicion de autoridade sanitaria, conforme
o artigo 33 da Lei 8/2008, do 10 de xullo,

DISPONO:
Primeiro. Obxecto

O obxecto desta orde é establecer determinadas medidas de prevencion, como conse-
cuencia da evolucién da situacién epidemioldxica derivada do COVID-19, nos concellos da
Corufia, Arteixo, Cambre, Culleredo, Oleiros, Abegondo, Bergondo, Carral e Sada.

Segundo. Restriciéns as agrupacions de persoas para a proteccion da saude ante a
existencia dun risco de caracter transmisible

1. A vista da evolucién da situacién epidemioldxica e coa finalidade de controlar a trans-
mision da enfermidade, adoptase, en todo o ambito territorial incluido no punto primeiro, de
modo temporal, durante o periodo ao cal se estenda a eficacia das medidas previstas na
presente orde de acordo co seu punto sexto, a medida de limitar os grupos para o desen-
volvemento de calquera actividade ou evento de caracter familiar ou social na via publica,
espazos de uso publico ou espazos privados a un maximo de dez persoas, excepto no
caso de persoas conviventes, en que non se aplicara esta limitacion.

2. O incumprimento da medida de prevencion establecida neste punto podera dar lugar
aimposicién das sancions e a outras responsabilidades previstas no ordenamento xuridico.

3. En particular, para os efectos da execucién e control desta medida de prevencién, no
marco da situacion de emerxencia sanitaria declarada polo Acordo do Consello da Xunta
de Galicia, do 13 de marzo de 2020, solicitarase a colaboracion das forzas e corpos de
seguridade.

4. Para a execucion da medida prevista neste punto buscarase sempre con preferen-
cia a colaboracion voluntaria das persoas destinatarias coas autoridades sanitarias. Non
obstante, malia que esta medida non se individualiza en persoas determinadas dada a sua
adopcion con caracter xeral, tendo en conta que nos casos de ausencia de colaboracion
voluntaria a sua execucién pode requirir a adopcidn de actos de imposicion coactiva que
poden supofier restricions de dereitos fundamentais, e para coadxuvar na sua plena efec-
tividade, solicitarase a sua ratificacion xudicial, de acordo co previsto no niumero 6 do arti-
go 8 da Lei 29/1998, do 13 de xullo, reguladora da xurisdicidon contencioso-administrativa.

Terceiro. Outras medidas

1. Acérdase, en todo o ambito territorial incluido no punto primeiro, o peche das activi-
dades dos locais de discotecas e demais establecementos de lecer nocturno, das festas,
verbenas e outros eventos populares, asi como das atraccions de feiras, durante o periodo
a que se estenda a eficacia das medidas previstas na presente orde de acordo co seu
punto sexto.

Para estes efectos, quedan incluidos nos establecementos de lecer nocturno as dis-
cotecas, pubs, cafés espectaculo, salas de festas, asi como as salas de concertos que
desenvolvan as suas actividades de forma analoga aos anteriores, e a medida de peche
abrangue as actividades que se desenvolvan tanto no interior dos locais como nas terrazas
dos ditos establecementos.

2. Asi mesmo, seran de aplicacién, en todo o ambito territorial incluido no punto primei-
ro, as medidas de prevencion contidas nos numeros 1 e 2 do anexo.

3. Nos concellos da Coruna, Arteixo, Cambre, Culleredo e Oleiros aplicaranse, ademais,
as limitacions de capacidade e as restantes medidas de prevencion especificas recollidas
no numero 3 do anexo.

4. En todo o non previsto nesta orde, e no que sexa compatible con ela, seran de aplica-
cion, en todo o ambito territorial previsto no punto primeiro, as medidas que, con caracter
xeral, se establecen no Acordo do Consello da Xunta de Galicia, do 12 de xufio de 2020,
sobre medidas de prevencion necesarias para facer fronte a crise sanitaria ocasionada
polo COVID-19, unha vez superada a fase |ll do Plan para a transicion cara a unha nova
normalidade, na sua redaccion vixente.

Cuarto. Medidas adicionais especificas respecto de determinados centros de servi-
Z0s sociais na area sanitaria da Corunia e Cee

De acordo co principio de precaucion, tendo en conta as especificas exixencias de pro-
teccion da poboacion afectada dada a sua especial vulnerabilidade, aplicaranse as seguin-
tes medidas nos concellos da area sanitaria da Corufa e Cee:

a) Permaneceran pechados, mentres non se dite resolucion da conselleria competente
en materia de politica social que acorde a sua reapertura, os centros de atencion diurna
para persoas maiores ou persoas con discapacidade e 0s centros ocupacionais, agas para
a realizacién de terapias individuais en domicilios ou centros con cita previa, e as casas do
maior.

b) De acordo cos protocolos existentes para estes efectos, suspéndense as visitas e as
saidas dos residentes dos centros residenciais de persoas maiores e persoas con discapa-
cidade. Esta suspension podera ser levantada pola conselleria competente en materia de
politica social cando se dean as condiciéns precisas para isto.

Quinto. Control do cumprimento das medidas e réxime sancionador

1. Avixilancia, inspeccion e control do cumprimento das medidas de prevenciéon que se
recollen nesta orde, e a garantia dos dereitos e deberes sanitarios da cidadania, corres-
ponderan aos concellos dentro das suas competencias e sen prexuizo das competencias
da Conselleria de Sanidade, tendo en conta a condicidn de autoridade sanitaria dos al-
caldes e alcaldesas de acordo co artigo 33.1 da Lei 8/2008, do 10 de xullo, de saude de
Galicia, e as competencias dos concellos de control sanitario de actividades e servizos que
impacten na saude da sua cidadania e dos lugares de convivencia humana, de acordo co
artigo 80.3 do mesmo texto legal, asi como da sua competencia para a ordenacién e con-
trol do dominio publico.

2. Asi mesmo, os 6rganos de inspeccion da Administracion autonomica, no ambito das
suas competencias, poderan realizar as actividades de inspeccion e control oportunas para
a vixilancia e comprobacion do cumprimento das medidas de prevencién aplicables.

3. As forzas e corpos de seguridade daran traslado as autoridades competentes das
denuncias que formulen polo incumprimento das medidas de prevencion.

Sexto. Eficacia

Esta orde tera efectos desde as 00.00 horas do 8 de agosto de 2020. Non obstante,
as medidas recollidas nela seran obxecto de seguimento e avaliacion continua e, en todo
caso, nun periodo non superior a cinco dias naturais desde a publicacién da presente orde,
co fin de garantir a sta adecuacion a evolucion da situacion epidemioldxica e sanitaria.

Para estes efectos, poderan ser obxecto de mantemento, de modificacion ou poderan
deixarse sen efecto por orde da persoa titular da conselleria competente en materia de
sanidade.

Santiago de Compostela, 7 de agosto de 2020

Jesus Vazquez Almuifa
Conselleiro de Sanidade

ANEXO
Medidas de prevencién especificas

1. Obrigas xerais.
1.1. Obrigas de cautela e proteccion.

Todos os cidadans deberan adoptar as medidas necesarias para evitar a xeracion de
riscos de propagacion da enfermidade COVID-19, asi como a propia exposicion aos ditos
riscos. Este deber de cautela e proteccion sera igualmente exixible aos titulares de calque-
ra actividade.

Asi mesmo, deberan respectarse as medidas de seguridade e hixiene establecidas po-
las autoridades sanitarias para a prevenciéon do COVID-19.

1.2. Persoas con sintomatoloxia.

Calquera persoa que experimente algun dos sintomas mais comuns compatibles co
COVID-19, tales como febre, calafrios, tose, sensacion de falta de aire, diminucion do ol-
facto e do gusto, dor de gorxa, dores musculares, dor de cabeza, debilidade xeral, diarrea
ou vomitos, debera permanecer no seu domicilio e comunicalo ao seu servizo sanitario coa
maior brevidade.

Igualmente, se existen conviventes no domicilio, debera evitar o contacto con eles e, se
é posible, usar un cuarto de forma exclusiva ata recibir instruciéns do seu servizo sanitario.

1.3. Distancia de seguridade interpersoal.

Debera cumprirse a medida de mantemento da distancia de seguridade interpersoal es-
tablecida polo Real decreto lei 21/2020, do 9 de xuno, de medidas urxentes de prevencion,
contencién e coordinacién para facer fronte a crise sanitaria ocasionada polo COVID-19
de, polo menos, 1,5 metros ou, na sua falta, medidas alternativas de proteccion fisica con
uso de mascara, de hixiene adecuada e etiqueta respiratoria.

1.4. Obrigatoriedade do uso de mascaras.

Sera obrigatorio o uso da mascara nas condiciéns establecidas no nimero 1.3 do anexo
do Acordo do Consello da Xunta de Galicia, do 12 de xuio de 2020, sobre medidas de pre-
vencion necesarias para facer fronte a crise sanitaria ocasionada polo COVID-19, unha vez

superada a fase lll do Plan para a transicién cara a unha nova normalidade, na redaccion
dada polo Acordo do Consello da Xunta de Galicia do 17 de xullo de 2020.

Os titulares dos establecementos, espazos ou locais deberan garantir o cumprimento
desta obriga neles.

1.5. Medidas especificas para casos e contactos estreitos.

As persoas que sexan consideradas caso sospeitoso ou probable de infeccion polo virus
SARS-CoV-2, por teren infeccion respiratoria aguda grave con cadro clinico ou radioldxico
compatible co COVID-19, ou que estean pendentes dos resultados de probas diagnésticas
por este motivo, as que sexan consideradas como caso confirmado con infeccion activa e
as consideradas contacto estreito dun caso sospeitoso, probable ou confirmado, deberan
seguir as condicions de illamento ou corentena que lles sexan indicadas desde os disposi-
tivos asistenciais ou de saude publica, sen poderen abandonar o seu domicilio ou lugar de
illamento ou corentena en ningun caso, salvo autorizacion expresa do servizo sanitario por
causas debidamente xustificadas.

2. Medidas xerais de hixiene e prevencion.

Sen prexuizo das normas ou protocolos especificos que se establezan, seran aplicables
a todos os establecementos, locais de negocio, instalacions e espazos de uso publico e
actividades de caracter publico as medidas xerais de hixiene e prevencion establecidas no
Acordo do Consello da Xunta de Galicia, do 12 de xuio de 2020, sobre medidas de pre-
vencion necesarias para facer fronte a crise sanitaria ocasionada polo COVID-19, unha vez
superada a fase lll do Plan para a transicion cara a unha nova normalidade, na redaccioén
vixente.

3. Limitacions de capacidade e medidas de prevencion especificas por sectores
aplicables nos concellos da Coruiia, Arteixo, Cambre, Culleredo e Oleiros.

3.1. Velorios e enterros.

1. Os velorios poderan realizarse en todo tipo de instalaciéns, publicas ou privadas, de-
bidamente habilitadas, cun limite maximo, en cada momento, de vinte e cinco persoas en
espazos ao aire libre ou de dez persoas en espazos pechados, sexan ou non conviventes.

2. A participacion na comitiva para o enterramento ou despedida para cremacién da
persoa falecida restrinxese a un maximo de vinte e cinco persoas, entre familiares e ache-

gados, ademais, de ser o caso, do ministro de culto ou persoa asimilada da confesion res-
pectiva para a practica dos ritos funerarios de despedida do defunto.

3.2. Lugares de culto.

1. A asistencia a lugares de culto non podera superar o cincuenta por cento da sua ca-
pacidade. A capacidade maxima debera publicarse en lugar visible do espazo destinado
ao culto.

2. Non se podera utilizar o exterior dos edificios nin a via publica para a celebracion de
actos de culto.

3.3. Cerimonias nupciais e outras celebracidns relixiosas ou civis.

1. No caso de que estas cerimonias ou celebracidns se leven a cabo en lugares de culto,
deberan aplicarse as regras de capacidade e as medidas de hixiene e prevencion na ce-
lebracién de actos de culto relixioso recollidas especificamente nesta orde e, no que sexa
compatible co disposto nela, no Acordo do Consello da Xunta de Galicia, do 12 de xufio de
2020, sobre medidas de prevencion necesarias para facer fronte a crise sanitaria ocasiona-
da polo COVID-19, unha vez superada a fase Il do Plan para a transicién cara a unha nova
normalidade, na redaccion vixente. Deberanse evitar, en calquera caso, as aglomeraciéns
a entrada e saida dos lugares de culto.

2. As celebracions que poidan ter lugar tras a cerimonia en establecementos de hosta-
laria e restauracion axustaranse as condicions e a capacidade previstas para a prestacion
do servizo nestes establecementos.

3.4. Establecementos e locais comerciais retallistas e de actividades de servizos profe-
sionais abertos ao publico que non formen parte de centros ou parques comerciais.

1. Os establecementos e locais comerciais retallistas e de actividades de servizos profe-
sionais abertos ao publico que non formen parte de centros ou parques comerciais non po-
deran superar o cincuenta por cento da sua capacidade total. No caso de establecementos
ou locais distribuidos en varios andares, a presenza de clientes en cada un deles debera
gardar esta mesma proporcion.

Deberan establecerse as medidas necesarias para procurar manter a distancia de segu-
ridade interpersoal nos locais e establecementos ou, na sua falta, a utilizacion de medidas
alternativas de proteccion fisica. O uso de mascara sera obrigatorio, ainda que se mantena

a distancia de seguridade interpersoal indicada, nos termos previstos no numero 1.4 deste
anexo».

2. Procurarase a atencion con servizo preferente para maiores de 65 anos.

3.5. Establecementos que tefian a condicion de centros e parques comerciais ou que
formen parte deles.

1. Os establecementos e locais comerciais retallistas e de actividades de servizos profe-
sionais abertos ao publico situados en centros e parques comerciais non poderan superar
0 cincuenta por cento da sua capacidade total. No caso de establecementos ou locais dis-
tribuidos en varios andares, a presenza de clientes en cada un deles debera gardar esta
mesma proporcion.

2. Non se permitira a permanencia de clientes nas zonas comuns excepto para o transi-
to entre os establecementos, salvo na actividade de hostalaria e restauracion que se leve a
cabo nas ditas zonas, a cal se debera axustar ao previsto especificamente para estas acti-
vidades. Queda prohibida a utilizacion de zonas recreativas como poden ser zonas infantis,
ludotecas ou areas de descanso, que deben permanecer pechadas.

3. Deberanse establecer as medidas necesarias para manter a distancia de seguridade
interpersoal no interior dos locais e establecementos e nas zonas comuns ou, na sua falta,
a utilizacion de medidas alternativas de proteccion fisica. O uso de mascara sera obriga-
torio, ainda que se mantefia a distancia de seguridade interpersoal indicada, nos termos
previstos no numero 1.4 deste anexo. Ademais, deberan evitarse as aglomeracions de
persoas que comprometan o cumprimento destas medidas.

4. Procurarase a atencion con servizo preferente para maiores de 65 anos.
3.6. Mercados que desenvolven a sua actividade na via publica.

1. No caso dos mercados que desenvolven a sua actividade na via publica ao aire libre
ou de venda non sedentaria, cofecidos como feiras, non poderan superar o cincuenta por
cento dos postos habituais ou autorizados, limitando a afluencia de clientes de maneira que
se asegure o mantemento da distancia de seguridade interpersoal.

Os concellos poderan aumentar a superficie habilitada ou habilitar novos dias para o
exercicio desta actividade para compensar esta limitacion.

A hora de determinar os comerciantes que poden exercer a sua actividade, o Concello
podera dar prioridade a aqueles que comercializan produtos alimentarios e de primeira ne-
cesidade, asegurando que os consumidores non manipulen os produtos comercializados
neles.

3.7. Actividades en academias, autoescolas e centros privados de ensino non regrado e
centros de formacion e actividade formativa xestionada ou financiada pola Administracion
autonémica en centros e entidades de formacion.

A actividade que se realice nestes centros podera impartirse dun modo presencial sem-
pre que non se supere unha capacidade do cincuenta por cento respecto do maximo per-
mitido e cun maximo de dez persoas por grupo.

3.8. Establecementos de hostalaria e restauracion.

1. Os establecementos de hostalaria e restauracion non poderan superar o cincuenta
por cento da sua capacidade para consumo no interior do local.

2. O consumo dentro do local podera realizarse unicamente sentado na mesa, ou agru-
pacions de mesas, e deberase asegurar o mantemento da debida distancia de seguridade
interpersoal entre clientes ou, de ser o caso, grupos de clientes. Non esta permitido o con-
sumo na barra.

3. As terrazas ao aire libre dos establecementos de hostalaria e restauracion limitaran a
sUa capacidade ao cincuenta por cento das mesas permitidas no ano inmediatamente an-
terior con base na correspondente licenza municipal ou do que sexa autorizado para este
ano, no caso de que a licenza sexa concedida por primeira vez.

Consideraranse terrazas ao aire libre todo espazo non cuberto ou todo espazo que,
estando cuberto, estea rodeado lateralmente por un maximo de duas paredes, muros ou
paramentos.

No caso de que o establecemento de hostalaria e restauracién obtivese o permiso do
Concello para incrementar a superficie destinada a terraza ao aire libre, poderase incre-
mentar o nimero de mesas previsto no primeiro paragrafo deste numero 3, respectando,
en todo caso, unha proporcion do cincuenta por cento entre mesas e superficie disponible
e sempre que se mantefia o espazo necesario para a circulacién peonil no tramo da via
publica en que se situe a terraza.

4. En todo caso, debera asegurarse que se mantén a debida distancia de seguridade
interpersoal entre as mesas ou, de ser 0 caso, agrupaciéns de mesas. A ocupacién maxima
sera de dez persoas por mesa ou agrupacion de mesas.

5. Os establecementos de hostalaria e restauracion deberan pechar non mais tarde das
00.30 horas, sen que se poida permitir o acceso de ningun cliente nin expedir consumicion
ningunha desde esa hora, e cun periodo maximo de desaloxamento de trinta minutos.

3.9. Condicions para ocupaciéon de zonas comuns de hoteis e aloxamentos turisticos.

1. A ocupacion das zonas comuns dos hoteis e aloxamentos turisticos non podera supe-
rar o cincuenta por cento da sua capacidade.

Para iso, cada establecemento debera determinar a capacidade dos distintos espazos
comuns, asi como aqueles lugares en que se poderan realizar eventos e as condiciéns
mais seguras para a sua realizacion conforme a capacidade maxima prevista e de acordo
coas medidas de hixiene, proteccion e distancia minima establecidas.

2. As actividades de animacion ou clases grupais deberan desefarse e planificarse cun-
ha capacidade maxima de dez persoas, incluidos os monitores, e deberanse establecer as
medidas necesarias para procurar a distancia de seguridade interpersoal durante o desen-
volvemento da actividade excepto no caso de persoas conviventes.

3.10. Albergues turisticos.

Na modalidade de aloxamento turistico de albergue permitirase unha capacidade maxi-
ma do cincuenta por cento da maxima permitida.

3.11. Bibliotecas, arquivos, museos e salas de exposicions, monumentos e outros equi-
pamentos culturais.

1. Nas bibliotecas, arquivos, museos e salas de exposicions, monumentos e outros
equipamentos culturais, tanto de titularidade publica como privada, poderan realizarse ac-
tividades presenciais sen superar o cincuenta por cento da capacidade maxima permitida.

2. Este limite de ocupacion sera aplicable tamén a realizacién de actividades culturais
nestes espazos e cun maximo de ata dez persoas nas actividades de grupos, incluido o
monitor ou guia, e deberan establecerse as medidas necesarias para procurar a distancia
de seguridade interpersoal durante o desenvolvemento da actividade, excepto no caso de
persoas conviventes.

3.12. Actividade en cines, teatros, auditorios, circos de toldo e espazos similares, asi
como en recintos ao aire libre e noutros locais e establecementos destinados a espectacu-
los publicos e actividades recreativas.

1. Os cines, teatros, auditorios, circos de toldo e espazos similares poderan desenvolver
a sua actividade contando con butacas preasignadas, sempre que non superen o cincuen-
ta por cento da capacidade permitida en cada sala.

2. No caso doutros recintos, locais e establecementos destinados a espectaculos publi-
cos e actividades recreativas distintos dos previstos no paragrafo anterior, poderan desen-
volver a sua actividade sempre que o publico permaneza sentado € que non se supere 0
cincuenta por cento da capacidade permitida.

3. En calquera caso, sera de aplicacién un limite maximo de sesenta persoas para luga-
res pechados e de cento cincuenta persoas no caso de actividades ao aire libre.

Non obstante, poderase ampliar o limite indicado ata un maximo de cen persoas para lu-
gares pechados e trescentas persoas no caso de actividades ao aire libre, logo da autoriza-
cion da Direccion Xeral de Saude Publica, atendendo as concretas medidas organizativas
e de seguridade propostas e aos riscos de contaxio. Neste caso a solicitude dos titulares,
promotores ou organizadores das actividades, publicos ou privados, debera ir acompanada
dun plan de prevencién de contaxios, de acordo cos criterios sinalados no documento de
recomendacions para eventos e actividades multitudinarias no contexto da nova norma-
lidade polo COVID-19 en Espafa, elaborado polo Centro de Coordinacion de Alertas e
Emerxencias Sanitarias da Direccion Xeral de Saude Publica, Calidade e Innovacion do
Ministerio de Sanidade, ou aqueles outros que o desenvolvan, modifiquen ou substituan.

3.13. Centros de lecer infantil.

Os centros de lecer infantil poderan levar a cabo a sua actividade cumprindo o Protocolo
en materia de lecer infantil para facer fronte a crise sanitaria ocasionada polo COVID-19
aprobado pola Orde da Conselleria de Sanidade do 30 de xufo de 2020, e cunha capaci-
dade maxima do cincuenta por cento do seu total.

3.14. Actividades e instalaciéns deportivas.

1. A practica da actividade fisica e deportiva non federada, ao aire libre, podera realizar-
se de forma individual ou colectiva, sen contacto fisico, e ata un maximo de dez persoas
de forma simultanea.

Nas instalacions e centros deportivos poderase realizar actividade deportiva en grupos
de ata dez persoas, sen contacto fisico, e sempre que non se supere o cincuenta por cento
da capacidade maxima permitida, e deberanse establecer as medidas necesarias para
procurar a distancia de seguridade interpersoal durante o desenvolvemento da actividade.

A practica da actividade deportiva federada de competencia autonémica podera reali-
zarse de forma individual ou colectiva, sen contacto fisico, e ata un maximo de dez persoas
simultaneamente no caso dos adestramentos. Non se aplicara este limite nas competicions
onde as regras federativas garantan espazos diferenciados para cada equipo. No caso de
realizarse en instalacions deportivas, a practica axustarase, ademais, aos termos estable-
cidos no paragrafo anterior.

3.15. Celebracién de eventos deportivos, de adestramentos e de competicions deporti-
vas con publico.

A celebraciéon de eventos deportivos, adestramentos, competicions deportivas que se
celebren en instalaciéns deportivas ou na via publica poderan desenvolverse con publico
sempre que este permaneza sentado, que non se supere o cincuenta por cento da capaci-
dade permitida da instalacion ou do espazo de que se trate e cun limite de sesenta persoas
para lugares pechados, e de cento cincuenta persoas no caso de actividades ao aire libre.

Non obstante, poderase ampliar o limite indicado ata un maximo de cen persoas para lu-
gares pechados e trescentas persoas no caso de actividades ao aire libre, logo da autoriza-
cion da Direccion Xeral de Saude Publica, atendendo as concretas medidas organizativas
e de seguridade propostas e aos riscos de contaxio. Neste caso a solicitude dos titulares,
promotores ou organizadores das actividades, publicos ou privados, debera ir acompanada
dun plan de prevencién de contaxios, de acordo cos criterios sinalados no documento de
recomendacions para eventos e actividades multitudinarias no contexto da nova norma-
lidade polo COVID-19 en Espafa, elaborado polo Centro de Coordinacion de Alertas e
Emerxencias Sanitarias da Direccion Xeral de Saude Publica, Calidade e Innovacion do
Ministerio de Sanidade, ou aqueles outros que o desenvolvan, modifiquen ou substitdan.

3.16. Piscinas.

1. As piscinas ao aire libre ou cubertas, para uso deportivo ou recreativo, deberan res-
pectar o limite do cincuenta por cento da sua capacidade, tanto no relativo ao acceso como
durante a propia practica deportiva ou recreativa e sen poderen exceder o limite de cen
persoas de ocupacion. Quedan exentas destas limitacions as piscinas unifamiliares de uso
privado.

2. Nas zonas de estadia das piscinas establecerase unha distribucion espacial para
manter a distancia de seguridade interpersoal entre os usuarios e cun maximo de dez
persoas por grupo, excepto no caso de persoas conviventes, en que non se aplicara esta
limitacion.

3. Exceptuase o uso da mascara nas piscinas durante o bafio e mentres se permaneza
nun espazo determinado, sen desprazarse, e sempre que se poida garantir o respecto da
distancia de seguridade interpersoal entre todas as persoas usuarias non conviventes.
En calquera caso, sera obrigatorio o uso de mascara para os accesos, desprazamentos e
paseos nas piscinas.

3.17. Especificidades para determinadas actividades de natureza e turisticas.

Poderan realizarse actividades de turismo activo e de natureza, organizadas por em-
presas habilitadas como empresas de turismo activo, e a actividade de guia turistico, para
grupos de ata un maximo de dez persoas, e deberan establecerse as medidas necesarias
para procurar a distancia de seguridade interpersoal durante o desenvolvemento da activi-
dade, excepto no caso de persoas conviventes.

3.18. Centros de interpretacion e visitantes, aulas da natureza, casetas e puntos de
informacion.

Nos centros de interpretacion e visitantes, nas aulas da natureza, casetas e puntos de
informacion da Rede galega de espazos protexidos non se podera exceder o cincuenta por
cento da sua capacidade e debera respectarse 0 maximo de dez persoas nas actividades
de grupos, incluido o monitor ou guia. Ademais, deberanse establecer as medidas nece-
sarias para procurar a distancia de seguridade interpersoal durante o desenvolvemento da
actividade, excepto no caso de persoas conviventes.

3.19. Realizacion de actividades de tempo libre dirixidas a poboacién infantil e xuvenil.

1. Poderanse realizar actividades de tempo libre destinadas a poboacion infantil e xu-
venil, cando estas se leven a cabo ao aire libre, sempre que se limite o numero de parti-
cipantes ao cincuenta por cento da sua asistencia maxima habitual, cun maximo de cen
participantes, incluidos os monitores. Cando estas actividades se realicen en espazos pe-
chados, non se debera superar o cincuenta por cento da capacidade maxima do recinto,
cun maximo de cincuenta participantes, incluidos os monitores.

2. As actividades deberan realizarse en grupos de ata dez persoas participantes, inclui-
dos os monitores correspondentes, que deberan traballar sen contacto entre os demais
grupos.

3.20. Uso das praias.

1. Os concellos deberan establecer limitaciéns tanto de acceso como de capacidade
das praias co fin de asegurar que se poida respectar a distancia interpersoal de seguridade
entre usuarios. Para os efectos de calcular a capacidade maxima permitida por cada praia,
considerarase que a superficie de praia que vai ocupar cada usuario sera de, polo menos,
catro metros cadrados.

2. A situacion dos obxectos persoais, toallas, hamacas e elementos similares levarase a
cabo de forma que se poida manter a distancia de seguridade interpersoal con respecto a
outros usuarios. Debera, ademais, respectarse o limite maximo de dez persoas por grupo,
excepto no caso de persoas conviventes, en que non se aplicara esta limitacion.

3. Exceptuase o0 uso da mascara nas praias durante o bafio e mentres se permaneza
nun espazo determinado, sen desprazarse, e sempre que se poida garantir o respecto da
distancia de seguridade interpersoal entre todas as persoas usuarias non conviventes.
En calquera caso, sera obrigatorio o uso de mascara para os accesos, desprazamentos e
paseos nas praias.

3.21. Centros recreativos turisticos, zooldxicos, acuarios ou similares.

1. Os centros recreativos turisticos, zooldxicos, acuarios ou similares poderan realizar a
sUa actividade sempre que se limite a sia capacidade total ao cincuenta por cento.

2. As visitas de grupos seran dun maximo de dez persoas, incluido o monitor ou guia,
e deberanse establecer as medidas necesarias para procurar a distancia de seguridade
interpersoal durante o desenvolvemento da actividade, excepto no caso de persoas con-
viventes.

3.22. Parques e zonas deportivas de uso publico ao aire libre.

Os parques infantis, parques biosaudables, zonas deportivas, pistas skate ou espazos
de uso publico ao aire libre similares poderan estar abertos ao publico sempre que neles
se respecte unha capacidade maxima estimada dunha persoa por cada catro metros ca-
drados de espazo computable de superficie do recinto.

3.23. Celebracion de congresos, encontros, reunions de negocio, conferencias, eventos
e actos similares.

1. Poderanse celebrar congresos, encontros, reunions de negocio, conferencias e even-
tos e actos similares promovidos por calquera entidade, de natureza publica ou privada,
sempre que non se supere o cincuenta por cento da capacidade permitida do lugar de
celebracién e cun limite maximo de sesenta persoas para lugares pechados e de cento
cincuenta persoas no caso de actividades ao aire libre.

Non obstante, poderase ampliar o limite indicado ata un maximo de cen persoas para lu-
gares pechados e trescentas persoas no caso de actividades ao aire libre, logo da autoriza-
cion da Direccion Xeral de Saude Publica, atendendo as concretas medidas organizativas
e de seguridade propostas e aos riscos de contaxio. Neste caso a solicitude dos titulares,
promotores ou organizadores das actividades, publicos ou privados, debera ir acompana-
da dun plan de prevencién de contaxios, de acordo cos criterios sinalados no documento
de recomendacions para eventos e actividades multitudinarias no contexto da nova nor-
malidade por COVID-19 en Espafia, elaborado polo Centro de Coordinacion de Alertas e
Emerxencias Sanitarias da Direccion Xeral de Saude Publica, Calidade e Innovacion do
Ministerio de Sanidade, ou aqueles outros que o desenvolvan, modifiquen ou substitdan.

O recollido neste numero sera tamén de aplicacion para reuniéns profesionais, xuntas
de comunidades de propietarios e eventos similares.

3.24. Establecementos e locais de xogo e apostas.

1. Os casinos, establecementos de xogos colectivos de difieiro e de azar, saléns de
X0go, salas de bingo, saldns recreativos, rifas e tdmbolas, locais especificos de apostas e
outros locais e instalacions asimilables aos de actividade recreativa de xogos e apostas,
conforme estableza a normativa sectorial en materia de xogo, poderan realizar a sua acti-
vidade sempre que non se supere o cincuenta por cento da capacidade permitida.

2. En todo caso, debera asegurarse que se mantén a debida distancia de seguridade
interpersoal entre as mesas ou, de ser o caso, agrupaciéns de mesas. A ocupacion maxi-
ma sera de dez persoas por mesa ou agrupacion de mesas. En calquera caso, deberase
respectar un maximo de cen persoas en espazos ao aire libre ou de cincuenta persoas en
espazos pechados.

3. Os establecementos e locais deberan pechar non mais tarde das 00.30 horas, sen
que poida permitirse o acceso de ningun cliente nin expedir consumicién ningunha desde
esa hora, e cun periodo maximo de desaloxamento de trinta minutos.

3.25. Limitacion de capacidade para outros locais ou establecementos comerciais.

1. Con caracter xeral, calquera outro local ou establecemento comercial para o cal non
se recollan expresamente unhas condiciéns de capacidade na presente orde, nin en proto-
colos ou normativa especifica que lles sexa aplicable, non podera superar o cincuenta por
cento da capacidade autorizada ou establecida. En calquera caso, deberase respectar un
maximo de sesenta persoas para lugares pechados e de cento cincuenta persoas no caso
de actividades ao aire libre.

Non obstante, poderase ampliar o limite indicado ata un maximo de cen persoas para lu-
gares pechados e trescentas persoas no caso de actividades ao aire libre, logo da autoriza-
cion da Direccion Xeral de Saude Publica, atendendo as concretas medidas organizativas
e de seguridade propostas e aos riscos de contaxio. Neste caso a solicitude dos titulares,
promotores ou organizadores das actividades, publicos ou privados, debera ir acompania-
da dun plan de prevencién de contaxios, de acordo cos criterios sinalados no documento
de recomendaciéns para eventos e actividades multitudinarias no contexto da nova nor-
malidade por COVID-19 en Espafia, elaborado polo Centro de Coordinacion de Alertas e
Emerxencias Sanitarias da Direccion Xeral de Saude Publica, Calidade e Innovacién do
Ministerio de Sanidade, ou aqueles outros que o desenvolvan, modifiquen ou substitian.

O disposto neste numero 1 non sera de aplicacion nos establecementos comerciais de
alimentacion, bebidas, produtos e bens de primeira necesidade, establecementos farma-
céuticos, servizos médicos ou sanitarios, opticas, produtos ortopédicos, produtos hixiéni-
cos, salons de peiteado, prensa e papelaria, combustible para a automocion, estancos,
equipamentos tecnoldxicos e de telecomunicaciéns, alimentos para animais de compa-
fiia, comercio pola internet, telefénico ou correspondencia, tinturarias e lavandarias, sen
prexuizo da necesidade de cumprir as obrigas xerais previstas na presente orde e as me-
didas xerais de hixiene e proteccion.

2. As actividades en grupos deberan realizarse ata un maximo de dez persoas partici-
pantes, incluidos os monitores, guias ou encargados correspondentes, e deberanse esta-
blecer as medidas necesarias para procurar a distancia de seguridade interpersoal durante
o desenvolvemento da actividade, excepto no caso de persoas conviventes.

3. En calquera caso, poderase suspender a actividade de calquera establecemento que,
a xuizo da autoridade competente, poida supor un risco de contaxio polas condicions en
que se estea desenvolvendo.

